
நாராயணாஷ்டோத்தரஶதநாமஸ்தோத்ரம்

ஶ்ரீக³ணேஶாய நம: ।
நாராயணாய ஸுரமண்ட³நமண்ட³நாய நாராயணாய ஸகலஸ்தி²திகாரணாய ।
நாராயணாய ப⁴வபீ⁴திநிவாரணாய நாராயணாய ப்ரப⁴வாய நமோ நமஸ்தே ॥ 1॥
நாராயணாய ஶதசந்த்³ரநிபா⁴நநாய நாராயணாய மணிகுண்ட³லதா⁴ரணாய ।
நாராயணாய நிஜப⁴க்தபராயணாய நாராயணாய ஸுப⁴கா³ய நமோ நமஸ்தே ॥ 2॥
நாராயணாய ஸுரலோகப்ரபோஷகாய நாராயணாய க²லது³ஷ்டவிநாஶகாய ।
நாராயணாய தி³திபுத்ரவிமர்த³நாய நாராயணாய ஸுலபா⁴ய நமோ நமஸ்தே ॥ 3॥
நாராயணாய ரவிமண்ட³லஸம்ஸ்தி²தாய நாராயணாய பரமார்த²ப்ரத³ர்ஶநாய ।
நாராயணாய அதுலாய அதீந்த்³ரியாய நாராயணாய விரஜாய நமோ நமஸ்தே ॥ 4॥
நாராயணாய ரமணாய ரமாவராய நாராயணாய ரஸிகாய ரஸோத்ஸுகாய ।
நாராயணாய ரஜோவர்ஜிதநிர்மலாய நாராயணாய வரதா³ய நமோ நமஸ்தே ॥ 5॥
நாராயணாய வரதா³ய முரோத்தமாய நாராயணாய அகி²லாந்தரஸம்ஸ்தி²தாய ।
நாராயணாய ப⁴யஶோகவிவர்ஜிதாய நாராயணாய ப்ரப³லாய நமோ நமஸ்தே ॥ 6॥
நாராயணாய நிக³மாய நிரஞ்ஜநாய நாராயணாய ச ஹராய நரோத்தமாய ।
நாராயணாய கடிஸூத்ரவிபூ⁴ஷணாய நாராயணாய ஹரயே மஹதே நமஸ்தே ॥ 7॥
வாராயணாய கடகாங்க³த³பூ⁴ஷணாய நாராயணாய மணிகௌஸ்துப⁴ஶோப⁴நாய ।
நாராயணாய துலமௌக்திகபூ⁴ஷணாய நாராயணாய ச யமாய நமோ நமஸ்தே ॥ 8॥
நாராயணாய ரவிகோடிப்ரதாபநாய நாராயணாய ஶஶிகோடிஸுஶீதலாய ।
நாராயணாய யமகோடிது³ராஸதா³ய நாராயணாய கருணாய நமோ நமஸ்தே ॥ 9॥
நாராயணாய முகுடோஜ்ஜ்வலஸோஜ்ஜ்வலாய நாராயணாய மணிநூபுரபூ⁴ஷணாய ।
நாராயணாய ஜ்வலிதாக்³நிஶிக²ப்ரபா⁴ய நாராயணாய ஹரயே கு³ரவே நமஸ்தே ॥ 10॥
நாராயணாய த³ஶகண்ட²விமர்த³நாய நாராயணாய விநதாத்மஜவாஹநாய ।
நாராயணாய மணிகௌஸ்துப⁴பூ⁴ஷணாய நாராயணாய பரமாய நமோ நமஸ்தே ॥ 11॥

நாராயணாய விது³ராய ச மாத⁴வாய நாராயணாய கமடா²ய மஹீத⁴ராய ।
நாராயணாய உரகா³தி⁴பமஞ்சகாய நாராயணாய விரஜாபதயே நமஸ்தே ॥ 12॥
நாராயணாய ரவிகோடிஸமாம்ப³ராய நாராயணாய ச ஹராய மநோஹராய ।
நாராயணாய நிஜத⁴ர்மப்ரதிஷ்டி²தாய நாராயணாய ச மகா²ய நமோ நமஸ்தே ॥ 13॥
நாராயணாய ப⁴வரோக³ரஸாயநாய நாராயணாய ஶிவசாபப்ரதோடநாய ।
நாராயணாய நிஜவாநரஜீவநாய நாராயணாய ஸுபு⁴ஜாய நமோ நமஸ்தே ॥ 14॥
நாராயணாய ஸுரதா²ய ஸுஹ்ரு’ச்ச்²ரிதாய நாராயணாய குஶலாய து⁴ரந்த⁴ராய ।
நாராயணாய க³ஜபாஶவிமோக்ஷணாய நாராயணாய ஜநகாய நமோ நமஸ்தே ॥ 15॥
நாராயணாய நிஜப்⁴ரு’த்யப்ரபோஷகாய நாராயணாய ஶரணாக³தபஞ்ஜராய ।
நாராயணாய புருஷாய புராதநாய நாராயணாய ஸுபதா²ய நமோ நமஸ்தே ॥ 16॥
நாராயணாய மணிஸ்வாஸநஸம்ஸ்தி²தாய நாராயணாய ஶதவீர்யஶதாநநாய ।
நாராயணாய பவநாய ச கேஶவாய நாராயணாய ரவிபா⁴ய நமோ நமஸ்தே ॥ 17॥
ஶ்ரிய:பதிர்யஜ்ஞபதி: ப்ரஜாபதிர்தி⁴யாம்பதிர்லோகபதிர்த⁴ராபதி: ।
பதிர்க³திஶ்சாந்த⁴கவ்ரு’ஷ்ணிஸாத்த்வதாம் ப்ரஸீத³தாம் மே ப⁴க³வாந் ஸதாம்பதி:॥
18॥
த்ரிபு⁴வநகமநம் தமாலவர்ணம் ரவிகரகௌ³ரவராம்ப³ரம் த³தா⁴நே ।
வபுரலககுலாவ்ரு’தாநநாப்³ஜம் விஜயஸகே² ரதிரஸ்து மேऽநவத்³யா ॥ 19॥
அஷ்டோத்தராதி⁴கஶதாநி ஸுகோமலாநி நாமாநி யே ஸுக்ரு’திந:ஸததம் ஸ்மரந்தி
।
தேऽநேகஜந்மக்ரு’தபாபசயாத்³விமுக்தா நாராயணேऽவ்யவஹிதாம் க³திமாப்நுவந்தி
॥ 20॥
இதி நாராயணாஷ்டோத்தரஶதநாமஸ்தோத்ரம் ஸம்பூர்ணம் ॥

